
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?                          
Во Република Македонија пензиското и инвалидското осигурување како област е уредено со Законот за пензиското и инвалидското осигурување осигурување (“Службен весник на Република Македонија” бр. 80/93, 3/94, 14/95, 71,96, 32/97, 24/00, 96/00, 50/01, 85/03, 50/04, 4/05, 84/05, 101/05, 70/06,  153/07, 152/08, 161/08, 81/09, 156/09, 83/10, 156/10, 24/11, 51/11 и 11/12), Законот за задолжително капитално финансирано пензиско осигурување(“Службен весник на Република Македонија” бр. 29/02, 85/03, 40/04, 113/05, 29/07, 88/08,,48/09, 50/10, 171/10 и 36/11), Законот за доброволно капитално финансирано пензиско осигурување (“Службен весник на Република Македонија”бр. 7/08, 124/10 и 17/11) и законот за исплата на пензии и пензиски надоместоци од капитално финансирано пензиско осигурување („Службен весник на Република Македонија бр.11/12). Имајќи предвид дека податоците за осигурениците и корисниците на права од пензиско и инвалидско осигурување е значаен дел од пензискиот систем, оваа област  е уредена со Законот за матичната евиденција на осигурениците и корисниците на права од пензиското и инвалидското осигурување ( „ Службен весник на Република„ бр. 16/04, 55/07, 102/08 и 51/11).

Од 1 јануари 2006 година започна да се имплементира реформираниот пензиски систем, како важен сегмент од социјалната политика на Република Македонија. Во пензискиот систем се внесе и капитално финансирана компонента, односно покрај државната пензија се создава и правна рамка за остварување и на ануитет во зависност од уплатениот придонес и приносот остварен во текот на работниот век.
Со оглед на тоа што Законот за пензиското и инвалидското осигурување во овој процес на реформа беше предмет на повеќе измени и дополнувања, а од друга страна имплементацијата на вториот пензиски столб исто така доведе до измени во соодветните закони за вториот и третиот пензиски столб, потребно е  донесување на нов Закон за пензиско и инвалидско осигурвање во којшто се јасно дефинирани правата од првиот и вториот пензиски столб. Од друга страна новите деловни процеси особено во матичната евиденција предизвикуваат потреба од воспоставување на интегриран систем на законско уредување на податоците за осигурениците и корисниците на права од пензиско и инвалидско осигурување , поради што се оцени за потребно во овој закон да се содржат  и одредби од Законот за матичната евиденција на осигурениците и корисниците на права од пензиското и инвалидското осигурување.
2. Кои се можните решенија (опции)? Кои регулаторни или нерегулаторни мерки би можеле да се разгледаат?     
· Донесување на  Законот за пензиското и инвалидското осигурување.
· Доколку не се пристапи кон донесување на Законот за пензиското и инвалидското осигурување нема да биде извршена имплементација на соодветните закони за вториот и третиот пензиски столб, како и на законот за матичната евиденција на осигурениците и корисниците на права од пензиското и инвалидското осигурување во Законот за пензиското и инвалидското  осигурување.
3. Кои се засегнатите страни кои ќе бидат вклучени во процесот на проценка на влијанието на регулативата?     

 - Предложените решенија беа предмет на дискусија и расправа на Економскиот совет во Владата на Република Македонија одржан на 27  јануари 2012 година. Предложениот текст ќе се разгледува на Економско социјалниот совет
.
Б. Планирање на потребната работа за проценка на влијанието на регулативата           
1. Кои информации и податоци се веќе достапни? – Досегашните решенија за остварување права од пензиско и инвалидско осигурување, како статистички податоци за корисници на пензија со кои располага Фондот на пензиското и инвалидското осигурување на Македонија.
2. Кои дополнителни информации и податоци треба да се соберат? -Не се потребни дополнителни информации во врска со преложените дополнувања на законот.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)? -Направена е иницијална проценка на влијанието на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
-Нема да се  формира посебна меѓуресорска група, бидејќи во меѓувреме се вршени консултации со одделните органи, служби и институции.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

-Бидејќи се извршени претходни компаративни и други анализи на законот, не се предвидуваат дополнителни активности за проценка на влијанието на регулативата.
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

-Не се планира вклучување на надворешни консултанти.

Кога предлог законот и преоценката на влијанието на регулативата ќе бидат поднесени до Генералниот секретаријат?

- Март 2012
Г. Ресурси

1. Кои се планираните човечки и/или финансиски ресурси за спроведување на процената на влијанието на регулативата и финализирање на предлог законот ?   
- За спроведување на Законот не се потребни дополнителни финансиски ресурси, односно ќе се користат постојните човечки ресурси во Министерството  за труд и социјална политика и Фондот на пензиското и инвалидското осигурување на Македонија .

